ޔައުމިއްޔާ
މިނިވަން މުއައްސަސާތަކާބެހޭ ކޮމިޓީގެ 33 ވަނަ ބައްދަލުވުން. (08.12.2010)

ރިޔާސަތުން ވާހަކަދެއްކެވުން:

33 ވަނަ ބައްދަލުވުން ފެށުނީ. މި ވަގުތު ކޮމިޓީގެ ބައްދަލުވުމަށް ވަޑައިގެން ތިއްބެވީ އިހަވަންދޫ ދާއިރާގެ މެންބަރު އަޙްމަދު ޢަބްދުﷲ، ހުޅުމީދު ދާއިރާގެ މެންބަރު އިލިޔާސް އިބްރާހީމް. އާދެ، މާފުކުރައްވާތި! ހުޅުމީދޫ ދާއިރާގެ މެންބަރު އިލިޔާސް ލަބީބު، ގަލޮޅު ދެކުނު ދާއިރާގެ މެންބަރު އަޙްމަދު މަޚްލޫފު އަދި އަޅުގަނޑު ހަނިމާދޫ ދާއިރާގެ މެންބަރު މުޙައްމަދު މުޖުތާޒް. އާދެ. މިއަދު އަޅުގަނޑުމެންގެ ކޮމިޓީގައި މަސައްކަތްކުރަން މި އޮތީ ހެއްކާ ބެހޭ ބިލު. އަޅުގަނޑުމެން މި ބިލުގެ މަސައްކަތް ސަބް ކޮމިޓީއަކަށް ގެންދެވޭތޯ ވަރަށް ބޮޑަށް މަސައްކަތްކުރިން. އެހެންނަމަވެސް، ސަބް ކޮމިޓީ އަށް ގެންދެވޭ ގޮތަކަށް ބައެއް މެންބަރުން ތަނާޒިލުވެވަޑައިގަންނަވާތީ. އެހެންވީމާ، މުޅި ކޮމިޓީގައި މި ބިލުގެ މަސައްކަތް ކުރިއަށް ގެންދާ ގޮތަށް އަޅުގަނޑުމެންނަށް ނިންމިފައި މި ވަނީ. އެހެންވީމާ، އެންމެ ފުރަތަމަ އަޅުގަނޑު ކޮމިޓީގެ މެންބަރުންނަށް ފުރުޞަތު ހުޅުވާލާނަން. މި ބިލުގެ މަސައްކަތް ކުރިއަށް ގެންދާނީ ކިހިނެއްތޯ. ކިހިނެއް ގެންގޮސްގެން މަސައްކަތްކުރިއްޔާތޯ މި ބިލުގެ މަސައްކަތް ފުރިހަމަ ގޮތެއްގައި ނިންމާ އަވަސް ގޮތެއްގައި ނިންމާލެވޭނީ. ދެން އަޅުގަނޑު ހަމަ ބޭނުންވޭ މި ބިލުގެ މަސައްކަތް ނިންމާނެ ސުންގަޑި އެއް ވެސް ކަނޑައަޅައިގެން ކުރިއަށް ގެންދިޔުން. އޭރުން އަޅުގަނޑުމެންނަށް އަވަހަށް މި ބިލުގެ މަސައްކަތް ނިންމާލެވޭނެ ކަމަށް. ދެން މި ބައްދަލުކުރަންޖެހޭ ފަރާތްތަކަކާ ބައްދަލުކޮށް، މަޢުލޫމާތު ހޯދަންޖެހޭ ފަރާތްތަކަކާ ބައްދަލުކޮށް އެ ކަންތައްތައް ވެސް އަޅުގަނޑުމެންނަށް ކުރިއަށް ގެންދެވޭނެ. އަޙްމަދު ޢަބްދުﷲ.

އިހަވަންދޫ ދާއިރާގެ މެންބަރު އަޙްމަދު ޢަބްދުﷲ ވާހަކަދެއްކެވުން:

އާދެ، ހެއްކާއި ބެހޭ ބިލަކީ ވަރަށް ޓެކްނިކަލް ބިލެއް. އަދި ހަމަ އެއާއެކު މި ބިލަކީ ފުދޭވަރެއްގެ ގިނަ މާއްދާތަކެއް އެ ބިލެއްގައި އެކުލެވޭ ބިލަކަށް ވީހިނދު، އަޅުގަނޑަށް ފެނޭ މިއަދު އަޅުގަނޑުމެން މި ބިލުގެ މަސައްކަތް ކުރަމުން ދާއިރުގައި ހެކި ހޯދުމަށްޓަކައި މަސައްކަތްކުރައްވާ ފަރާތްތަކަށް ދިމާވެފައި ހުރީ ކޮންދަތިތަކެއްތޯ. އެކަމަށް އަޅުގަނޑުމެން ޤާނޫނީ އިމުގެ ތެރެއިން މި ޤާނޫނުގެ ތެރެއިން ހޯދައިދެވޭނީ ކޮން ހައްލެއްތޯ ބަލައިލުމަށްޓަކައި އެ ފަރާތްތަކަށް ގަޑި ކިޔާފައި ކޮންމެވެސް ގޮތަކަށް މި ދެންނެވީ ހެކި ހޯދަންޖެހޭ ފަރާތްތައް. ތަޙުޤީޤުކުރާ ފަރާތް ކަމަށް ވިޔަސް އަދި ޝަރީޢަތްކުރާ ފަރާތް ކަމަށް ވިޔަސް ވެސް ހޯދުމަށްފަހު. ހެކި ހޯދުމަށް ދިމާވާ ދަތިތަކާ ބެހޭ ގޮތުން އެބޭފުޅުންނާއި މަޝްވަރާކުރުމަށް ފަހުގައި އެ ބޭފުޅުންގެ ބަހެއް ހޯދައި އެ ބޭފުޅުންނަށް އެކަމަށް މި ދެންނެނެވީ ހެކި ހޯދަން ދިމާވެފައިވާ ދަތިތަކަށް އެންމެ ބޮޑު ހައްލެއް ލިބިގެންދާނީ ޤާނޫނީ ގޮތުގައި ކޮންކޮން ކަހަލަ ބައިތަކެއް ހިމެނިގެންތޯ ބެލުމަށް ފަހުގައި މި ބިލުގެ މަސައްކަތައިގެން ކުރިއަށްދާން. އެއީ މި ދެންނެވީ މި ބިލުގައި 180 މާއްދާ އޮތްއިރު މީގެތެރޭގައި އެބަހުރި އިސްލާމީ ޝަރީޢަތުގައި ހެކި ބަސް ގަބޫލުކުރެވޭ ހާލަތްތަކާއި ދެން އައިސް އަދި މި ޒަމާނުގެ ސައިންޓިފިކް ވަސީލަތްތައް ބޭނުންކޮށްގެން ހެކި ހޯދުމުގެ ކަންތައްތަކާ މި ހުރިހާ ކަމެއް ހުރި އިރު އަދި މިހާ ޓެކްނިކަލް ބިލެއް ކަމަށް ވީތީވެ އަޅުގަނޑަށް ފެނޭ އެ ގޮތަށް އެ މަސައްކަތް ކޮށްލުން އެއީ ރަނގަޅު ކަމެއް ކަމަށް. ޝުކުރިއްޔާ. 

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑަށް ފެނޭ ހަމަ މި ބިލުގެ ކޮންމެ އަކުރަކުން އަކުރަށް މި ކުރިއަށް ގެންދަން. ދެން ފްލޯރގައި މެންބަރުން ފާޅުކުރެއްވި ޚިޔާލު އޮންނާނެތާ. އޮތިއްޔާ ހަމަ އެއާއެކީ އަޅުގަނޑުމެން ހަމަ ކޮންމެ މާއްދާއެއް ވަކިވަކިން ގޮސް ހަމަ ކުރިއަށް ގެންދަން އަޅުގަނޑަށް ފެނޭ. މެންބަރުން ފާޅުކުރެއްވި ޚިޔާލާ އެކީ. ދެން އޭގެތެރެއިން އަޅުގަނޑުމެން ދެން ގެންނަން ބަޔަކު ޖެހިވަޑައިގެން، ގެންނަ ކަހަލަ ވާހަކަ އެއް މީގައި އަޅުގަނޑުމެން ސާފުކުރަންޖެހޭ ކަންތައްތައް އޮތިއްޔާ އެ ބަޔަކު ވެސް އަޅުގަނޑުމެން ގެންނާނީ. އެހެންވީމާ، އެ ގޮތަށް ފެންނާތީ އަޅުގަނޑު އެ ވާހަކަ ދަންނަވާލަން.

(ވަގުތުކޮޅަކަށްފަހު)
ރިޔާސަތުން ވާހަކަދެއްކެވުން:

މިހާރު ވަޑައިގެން، އިތުރަށް 2 މެންބަރަކު ވަޑައިގަތީމަ އަޅުގަނޑު ރެކޯޑަށްޓަކައި ދަންނަވާލާނަން. ކުޅުދުއްފުށީ ދެކުނު ދާއިރާގެ މެންބަރު މުޙައްމަދު ރަޝީދު އަދި ކަނޑިތީމު ދާއިރާގެ މެންބަރު މުޙައްމަދު ޙުސައިން. އާދެ، މިހާރު އަޅުގަނޑުމެންނަށް މި ވާހަކަދެކެވެނީ ހެއްކާ ބެހޭ ބިލު ފަށައިގެން ކުރިއަށް ދިއުމަށް. މިހާރު އަޅުގަނޑުމެންނަށް ކުޑަ ގޮތަކަށް އެއްބަސްވެފައި މިއޮތީ އަޅުގަނޑުމެން ބިލު ކިޔާލާފައި، ހުރިހާ އެންމެން ބިލު ކިޔާލާފައި ދެން އަންނަ ބައްދަލުވުމަކަށް އަޅުގަނޑުމެންނަށް ފާހަގަކުރެވޭ ޕޮއިންޓުތަކާ އެއްކޮށް އަޅުގަނޑުމެން ޑިސްކަސްކުރާނީއޭ. ޑިސްކަސްކޮށްފައި ދެން އަޅުގަނޑުމެން ބާބަކުން ބާބަކުން ދަންޏާ ބާބަކުން ގޮސް ބިލުގެ މަސައްކަތް ނިންމާލަން. ނުވަތަ މާއްދާއަކުން މާއްދާއަކުން ގޮއްސަ ނިންމާލަން. ނޫނީ ބައްދަލުކުރަންޖެހޭ ފަރާތްތަކަށް މިސާލަކަށް ޕްރޮސެކިއުޓަރ ޖެނެރަލް، ޕޮލިސް އަދި ކޯޓުތަކާ ބައްދަލުކޮށް މަޢުލޫމާތު ހޯދުން. އެހެންވީމާ، އަޅުގަނޑަށް ހީވަނީ ދެން މިއަދު އަޅުގަނޑުމެންގެ މި ބައްދަލުވުމުގައި ކުރާނެ މާ ބޮޑު މަސައްކަތެއް ނެތްހެން. އެހެންވީމާ، އަޅުގަނޑުމެން ދެން މި ކޮމިޓީގެ ބައްދަލުވުމެއް އޮންނާނީ، މަޚްލޫފް.

ގަލޮޅު ދެކުނު ދާއިރާގެ މެންބަރު އަޙްމަދު މަޚްލޫފު ވާހަކަދެއްކެވުން:

އާދެ، އަޅުގަނޑު ސާފުކޮށްލަން ބޭނުން ވަނީ މިހާރު މި ކޮމިޓީގައި ދެން މަސައްކަތްތައް މިހާރު ކުރިއަށް އޮތް ތަނުގައި ކިހިނެއްތޯ ރޭވިފައި އޮތީ. އެހެން ބަލާއިރު ބިލުތައް ވެސް އެޖެންޑާ، އަޅުގަނޑުމެން އެބައޮތް ދެއްތޯ މިހާރު ކުރިއަށް ނުގެންދެވި. އެހެންވީމާ، ކުރިއަށް އޮތްތަނަށް ބިލުތައް ރޭވިފައި އޮތީ ކިހިނެއްތޯ އަޅުގަނޑު ބޭނުން ސާފުކޮށްލަން. 
ރިޔާސަތުން ވާހަކަދެއްކެވުން:

މިހާރު އަޅުގަނޑުމެން އޮންނާނީ މި ކޮމިޓީގެ މަސްއޫލިއްޔަތުގެ ތެރޭގައި ހިމެނޭ ކަމެއް މުއައްސަސާތަކުގެ، އެކިއެކި މުއައްސަސާތަކާއި ބައްދަލުކުރުން. އަޅުގަނޑުމެންނަށް އެންމެ ފަހުގެ ބައްދަލުވުމުގައި ނިންމިފައި އޮތީ މާދަމާ ޖުޑީޝަލް ސަރވިސް ކޮމިޝަނާ ބައްދަލުކުރާ ދުވަހެއް ގޮތުގައި. އާދެ، މިހާރު އެންމެ ފުރަތަމަ އަޅުގަނޑުމެން  މުޅި ކޮމިޓީގައި މަސައްކަތް މި ކުރަނީ ހެއްކާ ބެހޭ ބިލު. ދެން އަޅުގަނޑުމެން ސިޔާސީ ޕާޓީގެ ބިލު އޮންނާނީ ސަބް ކޮމިޓީއަކަށް ފޮނުވާފައި. އެހެންވީމާ، ސަބް ކޮމިޓީގެ މަސައްކަތް އަޅުގަނޑުމެންނަށް ހަމަ ކުރެވޭނެ ހަމަ މި މައި ކޮމިޓީ ނެތް ދުވަސްތަކުގައި ހަމަ ކޮންމެވެސް ތަނެއްގައި. ލައިބްރަރީގައި ނަމަވެސް އެހެން ތަނެއްގައި ނަމަވެސް. އެ ކޮމިޓީގައި ތިބީ ރޮޒައިނާ އާއި ޢަބްދުއްރަޙީމާއި އަޙްމަދު ޢަބްދުﷲއާ، 3 ބޭފުޅުން. އެއީ މަސައްކަތް ހަމަ. ދެން މި ބިލުތަކާ އެއްކޮށް ސިޔާސީ ޕާޓީގެ ބިލުގެ މަސައްކަތް ކުރިއަށްދާނެ. ދެން އަޅުގަނޑުމެން ހަމަ މިހާރު ފަނޑިޔާރުންގެ ބިލު އެ ނިންމާލެވުނީ. ދެން އޮތީ ސިވިލް ސަރވިސްގެ. އެވެސް ކުޑަކުޑަ ބިލެއް. އަޅުގަނޑުމެން ހަމަ ދޭތެރެއަކުން އެ ބިލުގެ މަސައްކަތް ވެސް އަޅުގަނޑުމެން ކުރާނަން ހެއްކާ ބެހޭ ބިލާ އެއްކޮށް. އާދެ، މާދަމާ 2 ޖަހާއިރު ޖުޑީޝަލް. (ވަގުތުކޮޅަކަށްފަހު) އަޅުގަނޑު މިހާ ހިސާބުން މި ކޮމިޓީގެ ބައްދަލުވުން، ދެން އޮންނާނީ މާދަމާ 11:30 ގައި ޖުޑީޝަލް ސަރވިސް ކޮމިޝަންގެ ބޭފުޅުންނާ އެއްކޮށް ބައްދަލުކުރުން. 11:30 ގައި. ދެން ހެއްކާ ބެހޭ ބިލާ ގުޅޭ ގޮތުން އަޅުގަނޑުމެން މަޝްވަރާކުރުމަށް، މި ބިލު ކިޔުމަަށް ފަހު، އަޅުގަނޑުމެން އައިސް ބައްދަލުކުރުމަށް އަޅުގަނޑު ހަމަޖައްސާނީ މި އަންނަ އަންގާރަ ދުވަހުގެ 2:30. މިހާ ހިސާބުން ކޮމިޓީގެ ބައްދަލުވުން ނިމުނީ. والسلام عليكم.    

